
Ganesha Pratahsmarana

શ્રીગણેશપ્રાતઃસ્મરણમ્

ઉત્તિષ્ઠોત્તિષ્ઠ હેરમ્બ ઉત્તિષ્ઠ બ્રહ્મણસ્પતે ।
સર્વદા સર્વતઃ સર્વવિઘ્નાન્માં પાહિ વિઘ્નપ॥
આયુરારોગ્યમૈશ્વર્યં મામ્ પ્રદાય સ્વભક્તિમત્ ।
સ્વેક્ષણાશક્તિરાદ્યા તે દક્ષિણા પાતુ મં સદા॥
પ્રાતઃ સ્મરામિ ગણનાથમનાથબન્ધું

સિન્દૂરપૂરપરિશોભિતગણ્ડયુગ્મમ્ ।
ઉદ્દણ્ડવિઘ્નપરિખણ્ડનચણ્ડદણ્ડ-

માખણ્ડલાદિસુરનાયકવૃન્દવન્દ્યમ્॥ ૧॥
પ્રાતર્નમામિ ચતુરાનનવન્દ્યમાન-

મિચ્છાનુકૂલમખિલં ચ વરં દદાનમ્ ।
તં તુન્દિલં દ્વિરસનાધિપયજ્ઞસૂત્રં

પુત્રં વિલાસચતુરં શિવયોઃ શિવાય॥ ૨॥
પ્રાતર્ભજામ્યભયદં ખલુ ભક્તશોક-

દાવાનલં ગણવિભું વરકુઞ્જરાસ્યમ્ ।
અજ્ઞાનકાનનવિનાશનહવ્યવાહ-

મુત્સાહવર્ધનમહં સુતમીશ્વરસ્ય॥ ૩॥
શ્લોકત્રયમિદં પુણ્યં સદા સામ્રાજ્યદાયકમ્ ।
પ્રાતરુત્થાય સતતં યઃ પઠેત્પ્રયતઃ પુમાન્॥ ૪॥
કરાગ્રે સત્પ્રભા બુદ્ધિઃ કમલા કરમધ્યગા ।
કરમૂલે મયૂરેશઃ પ્રભાતે કરદર્શનમ્॥
જ્ઞાનરૂપવરાહસ્ય પત્નિ કર્મસ્વરૂપિણિ ।
સર્વાધારે ધરે નૌમિ પાદસ્પર્શં ક્ષમસ્વ મે॥
તારશ્રીનર્મદાદૂર્વાશમીમન્દારમોદિત ।

1



શ્રીગણેશપ્રાતઃસ્મરણમ્

દ્વિરદાસ્ય મયૂરેશ દુઃસ્વપ્નહર પાહિ મામ્॥
વક્રતુણ્ડ મહાકાય સૂર્યકોટિસમપ્રભ ।
નિર્વિઘ્નં   કુરુ મે દેવ સર્વકાર્યેષુ સર્વદા॥
ગણનાથસરસ્વતીરવિશુક્રબૃહસ્પતીન્ ।
પઞ્ચૈતાનિ સ્મરેન્નિત્યં વેદવાણીપ્રવૃત્તયે॥
વિનાયકં ગુરું ભાનું બ્રહ્મવિષ્ણુમહેશ્વરાન્ ।
સર્સ્વતીં  પ્રણૌમ્યાદૌ સર્વકાર્યાર્થસિદ્ધયે॥
અભીપ્સિતાર્થસિદ્ધ્યર્થં પૂજિતો યઃ સુરાસુરૈઃ ।
સર્વવિઘ્નહરસ્તસ્મૈ ગણાધિપતયે નમઃ॥
અગજાનપદ્માર્કં ગજાનનમહિર્નિશમ્   ।
અનેકદં તં ભક્તાનામેકદન્તમુપાસ્મહે॥
નમસ્તસ્મૈ ગણેશાય યત્કણ્ડઃ પુષ્કરાયતે ।
યદાભોગધનધ્વાન્તો નીલકણ્ઠસ્ય તાણ્ડવે॥
કાર્યં મે સિદ્ધિમાયાતુ પ્રસન્ને ત્વયિ ધાતરિ ।
વિઘ્નાનિ નાશમાયાન્તુ સર્વાણિ સુરનાયક॥
નમસ્તે વિઘ્નસંહર્ત્રે નમસ્તે ઈપ્સિતપ્રદ ।
નમસ્તે દેવદેવેશ નમસ્તે ગણનાયક॥
॥ ઇતિ શ્રીગણેશપ્રાતઃસ્મરણમ્॥

